
2018 жылғы 21 қараша  
 

Қазақстан қаржыгерлерінің VIII  конгресі шеңберінде Еуразиялық экономикалық 
одаққа мүше мемлекеттердің Валюталық саясат жөніндегі  

консультациялық кеңесінің отырысы өтті 
 

2018 жылғы 15 қарашада Қазақстан қаржыгерлерінің VIII конгресі шеңберінде 
Еуразиялық экономикалық одаққа мүше мемлекеттердің Валюталық саясат жөніндегі 
консультациялық кеңесінің (бұдан әрі – ВСКК, ЕАЭО) кезекті отырысы өтті. 

Отырысқа Қазақстан Республикасы Ұлттық Банкінің Төрағасы Д. Ақышев, Армения 
Республикасы Орталық банкінің Төрағасы А. Джавадян, Беларусь Республикасы Ұлттық 
банкі Басқарма Төрағасының орынбасары С. Калечиц, Қырғыз Республикасы Ұлттық банкі 
Төрағасының орынбасары М. Момункулова, Ресей Федерациясы Орталық банкінің 
Төрағасы Э. Набиуллина, Ресей Федерациясы Орталық банкі Төрағасының бірінші 
орынбасары К. Юдаева, сондай-ақ Беларусь Республикасы қаржы министрлігінің өкілдері 
қатысты. 

Іс-шара барысында ЕАЭО-ға мүше мемлекеттердің қаржы реттеушілерінің 
басшылары ЕАЭО ортақ қаржы нарығын қалыптастыру тұжырымдамасының жобасымен 
бірлескен жұмыстың кейінгі қадамдарын, атап айтқанда, ЕАЭО-ға мүше мемлекеттердің 
банктік және сақтандыру секторларындағы еншілес ұйымдардың қолжетімділігін 
жеңілдету тетіктерін, қаржы нарығын реттеу бойынша ұлттықтан жоғары органның 
міндеттерін және өкілеттіктерін келісті. 

Сонымен қатар отырысқа қатысушылар ЕАЭО-ға мүше мемлекеттердің Валюталық 
саясат жөніндегі консультациялық кеңесінің келесі отырысы барысында бағалы қағаздар 
нарығындағы ықпалдасу мәселелерін талқылауды жалғастыру туралы шешім қабылдады. 

